
  1. Իրավական ակտի ընդունման անհրաժեշտությունը.
  Որոշման նախագծի ընդունումը պայմանավորված է «Պատմամշակութային արգելոց-թանգարանների և պատմական միջավայրի պահպանության ծառայություն» պետական ոչ առևտրային կազմակերպության «Գառնի» պատմամշակութային արգելոց-թանգարան մասնաճյուղի պահպանական միջոցառումների արդյունավետ կազմակերպման, օգտագործմանն առնչվող նպատակային ծրագրերի իրականացման, ենթակառուցվածքների զարգացման և դրա հետ կապված պայմանագրային ծառայությունների մատուցման (մշակութային միջոցառումներ, տարածքի լուսավորություն, մաքրման աշխատանքներ, այցելուների սպասարկում, հուշարձանի հանրահռչակման միջոցառումներ և այլն) աշխատանքներն ապահովելու անհրաժեշտությամբ: 
   2. Ընթացիկ իրավիճակը և խնդիրները. 
  «Պատմամշակութային արգելոց-թանգարանների և պատմական միջավայրի պահպանության ծառայություն» պետական ոչ առևտրային կազմակերպության «Գառնի» պատմամշակութային արգելոցի տարածքում հուշարձանների պահպանական միջոցառումները (կառույցների նորոգում, վերականգնում, տարածքի բարեկարգում), գիտական ուսումնասիրությունները, արգելոցի սահմաններում կրթամշակութային ծրագրերի իրականացումը (ցուցահանդեսներ, փառատոններ, ճամբարներ, բանակումներ և այլն), Գառնո տաճար այցելող զբոսաշրջիկների պատշաճ սպասարկումը, ենթակառուցվածքների նպատակային օգտագործումը և դրանց հետ կապված գործընթացների կազմակերպումը ու միջոցառումների իրականացումը առաջացնում է որոշակի դժվարություններ՝ դրանք արդյունավետ լուծելու, այդ նպատակով շահառու իրավաբանական և ֆիզիկական անձանց հետ հարաբերությունները օրենսդրությամբ սահմանված կարգով կանոնավորելու և ընթացիկ լուծումներ տալու համար: Ներկայում պետության սեփականությունը հանդիսացող հողամասի ամրացումը հիշյալ ՊՈԱԿ-ին անհրաժեշտություն է, ինչը հնարավորություն կտա ապահովել զբոսաշրջիկների ավելի մեծ հոսք և ներգրավել ֆինանսական լրացուցիչ միջոցներ հուշարձանի պահպանության, օգտագործմանն առնչվող միջոցառումների, տարածքը և շրջակայքը բարեկարգ պահելու աշխատանքների իրականացման համար:
   3․  Կարգավորման նպատակը
    «Պատմամշակութային արգելոց-թանգարանների և պատմական միջավայրի պահպանության ծառայություն» պետական ոչ առևտրային կազմակերպության «Գառնի» պատմամշակութային արգելոց-թանգարան մասնաճյուղի տարածքի արդյունավետ կառավարում և մասնաճյուղ այցելող զբոսաշրջիկների պատշաճ սպասարկման ապահովում: 
        4. Նախագծի մշակման գործընթացում ներգրավված ինստիտուտները և անձինք
   Նախագիծը մշակվել է Հայաստանի Հանրապետության կրթության, գիտության մշակույթի և սպորտի  նախարարության կողմից:
    5. Ակնկալվող արդյունքը.
    Որոշման ընդունման արդյունքում կապահովվի առավել մեծ թվով հուշարձան այցելող զբոսաշրջիկների և այցելուների սպասարկման հարցը, հնարավորություն կստեղծվի ֆինանսական լրացուցիչ միջոցների ներգրավման, հուշարձանի հետագա պահպանության, լիարժեք օգտագործման և գիտական ուսումնասիրությունների կազմակերպման  համար:
          6. «Անշարժ գույք ամրացնելու և անհատույց օգտագործման իրավունքով տարածք ամրացնելու մասին» Հայաստանի Հանրապետության կառավարության որոշման նախագծի ընդունման կապը ռազմավարական փաստաթղթերի հետ.
     «Անշարժ գույք ամրացնելու և անհատույց օգտագործման իրավունքով տարածք ամրացնելու մասին» Հայաստանի Հանրապետության կառավարության որոշման նախագծի ընդունումը բխում է «Հայաստանի վերափոխման ռազմավարության» 2050 ցուցանիշների Մեր ազգային արժեքները մասի 10-րդ կետի ապահովման դրույթից՝ նկատի ունենալով, որ Գառնո տաճարը և արգելոցի տարածքում գտնվող հուշարձանները  հանդիսանում են ազգային արժեքների նյութական ժառանգության բաղադրիչների կարևորագույն մաս, հայ ժողովրդի պատմության, հնագույն ժամանակաշրջանի նշանակալի դրսևորումներից, ուստի այն առավել դիտարժան և գրավիչ դարձնելը, գովազդելը, զբոսաշրջային ծրագրերում հուշարձանը ներառելու գործոնը հավաստագրելը, զբոսաշրջիկների քաղաքակիրթ սպասարկումը, սննդի, հանգստի կազմակերպումը զգալիորեն առնչվում է այցելուների և սպասարկման համար նախատեսված օբյեկտների անհրաժեշտ միջոցառումների ապահովման հետ: Գործընթացի իրականացմամբ կապահովվի նաև «Պատմամակութային արգելոց-թանգարանների և պատմական միջավայրի պահպանության ծառայություն» ՊՈԱԿ-ի կողմից արժեքավոր հուշարձանների պահպանական միջոցառումների կազմակերպումը՝ հուշարձանի և հարակից տարածքների հետագա ուսումնասիրման, ամրակայման, նորոգման, վերականգնման և տարածքի բարեկարգման աշխատանքների ապահովումը, զբոսաշրջային նպատակներով հուշարձանի գովազդումը և հանրահռչակումը, մշակութային և էկոտուրիզմի զարգացումը:  
 ՀՀ կառավարության 2021 թվականի նոյեմբերի 18-ի Հայաստանի Հանրապետության ձեռքբերումը  կառավարության 2021-2026 թվականների գործունեության միջոցառումների ծրագիրը հաստատելու մասին N 1902-Լ որոշմամբ հաստատված N 1 հավելվածի «Կրթության, գիտության, մշակույթի և սպորտի նախարարություն բաժնի «Մշակույթ մասի 33-րդ կետով սահմանված պահանջի հետ կապը հուշարձանի վերաբերյալ հանրությանը հստակ տեղեկատվության տրամադրման գործընթացների իրականացումն է, այն բնական միջավայրում ցուցադրելու, մշակութային զանազան միջոցառումների իրականացման հնարավորությունների ստեղծումն է:
   7. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները.
   «Անշարժ գույք ամրացնելու և անհատույց օգտագործման իրավունքով տարածք ամրացնելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում լրացուցիչ ծախս չի առաջացնում: 



